
Vlerësimi meteorologjik për muajin qershor 2017 

Muaji qershor 2017, në tërësi u karakterizua nga mbizotërimi i masave ajrore anticiklonare, 

shoqëruar me mot të qëndrueshëm në pjesën më të madhe të kohës dhe me temperatura mesatare 

të ajrit mbi normë. Vetëm 2 deri 4 ditë u karakterizuan me reshje të pakta kryesisht me natyrë 

lokale në brendësi të vendit. Ndërkohë, duke pasur në konsideratë kushtet fiziko gjeografike të 

vendit tonë, orientimin e relievit, veçanërisht të zonave kodrinore e vargmaleve; reshjet e 

vrojtuara gjatë muajit qershor më shumë ishin të lokalizuara 

apo thënë ndryshe të favorizuara si rrjedhojë e ndikimit të 

kushteve orografike, se sa nga ndikimi i masave ajrore dhe 

sistemeve frontale, që kaluan mbi hapësirën e vendit tonë. Kjo 

reflektohet dhe pasqyrohet dhe nga produktet e modeleve të 

ndryshme si p.sh., ai i Aladinit, ku në figurën Nr.1 jepet 

parashikimi i reshjeve për 24 orët në vijim për datën 5.06.2017. 

Siç shihen në të, dukshëm dallohen zona të vogla të pikëzuara 

me ngjyrë blu deri në të kuqe, ku parashikoheshin reshje deri 

në 20-50 mm në 24 orë, kryesisht me natyrë lokale; ndërsa në 

Ultësirën Perëndimore nuk priten reshje.  

 

Figura Nr.1 ï Parashikimi i reshjeve për 24 

orët në vijim më datë 5.06.2017 ora 6 UTC. 
 

Pjesa tjetër e muajit siç u theksua më lart u karakterizua nga 

mbizotërimi i ndikimit të sistemeve anticiklonare mbi hapësirën 

e vendit tonë duke përcjellë mot të qëndrueshëm e pa reshje, me temperatura të ajrit me një 

tendence në rritje, të cilat në fund të muajit qershor shënuan vlerat më të larta. Disa prej 

maksimumeve të temperaturave të ajrit ishin +35.8°C në Tiranë,  +41.5°C në Peqin, +39.6°C në 

Belsh dhe +39.2°C në Orikum. Për rrjedhojë në pjesën e dytë të muajit filluan të theksohen 

dukuritë e thatësirës apo zjarreve në pyje. Ndërkohë, pjesa qendrore e kontinentit Europian pati 

mot me vranësira dhe reshje intensive. 

Më datë 21 qershor u shënua dhe solstici i verës. Në këtë datë shënohet dhe kohëzgjatja 

më e madhe e ditës, p.sh., për Tiranën ajo ishte: 15h:09ô:48ò, ku lindja e Diellit u shënua në orën 

05:07ô dhe per±ndimi n± or±n 20:17ô. 

Vlerësime për ecurinë e temperaturës së ajrit dhe reshjet (figurat në vijim Nr. 2/1÷2/12) në disa prej 
vendmatjeve meteorologjike të Sistemit Kombëtar të Monitorimit Meteorologjik për muajin qershor 2017. 

KARAKTERISTIKAT KRYESORE KLIMATIKE TË MUAJIT: QERSHOR 2017 

Nga pikëpamja klimatike muaji qershor 2017 dallon për prezencën në rritje të thatësirës dhe 

zjarreve në pyje, rrjedhojë e temperaturave të larta të ajrit, të cilat në të gjithë vendin ishin mbi 

normë. Ndërkohë, mungesa e reshjeve dukshëm evidentohet në të gjithë tërësinë e stacioneve 

meteorologjike, të dhënat e të cilave u përftuan nga Sistemi Kombëtar i Monitorimit 

Meteorologjik. Pas kontrollit, verifikimit 

dhe përpunimit të të dhënave, në bazë të 

metodologjive respektive shkencore, disa 

prej rezultateve janë paraqitur në figurat 

Nr. 2/1÷2/12 dhe Nr. 3,4,5 dhe 6. 

 

Figura Nr. 3. ï Të dhëna për 

temperaturën mesatare mujore të ajrit për 

muajin qershor në 6 vitet e fundit dhe 

krahasimi me vlerat e normës për 

vendmatjen meteorologjike të Tiranës. 

 

Të dhënat meteorologjike të përpunuara për disa vendmatje të përzgjedhura tregojnë për një 

temperaturë mesatare të ajrit rreth +3°C më shumë se norma në mbarë vendin gjatë muajit 

qershor 2017, të cilat grafikisht paraqiten në figurën Nr. 4.  

 
Figura Nr. 4. ï Vlerat për temperaturën mesatare mujore të ajrit për disa prej vendmatjeve 

meteorologjike të Sistemit Kombëtar të Monitorimit Meteorologjik. 
 

Ndërkohë, vlerat e temperaturave të ajrit në mesditë shënuan gjatë këtij muaji vlera mjaft të larta, 

por pa thyer rekordet e mëparshme. Të dhënat meteorologjike për temperaturat maksimale 

absolute të vrojtuara gjatë  muaj qershori 2017 (në °C) paraqiten në figurën Nr. 5, ku veçohet 

vlera +41.5°C e vrojtuar në Peqin. Vlerat e amplitudës së temperaturave të ajrit shënuan rritje 

gjatë muajit qershor kundrejt normës. 

 
Figura Nr. 5. ï Vlerat për temperaturën maksimale absolute të ajrit për disa prej vendmatjeve 

meteorologjike të vrojtuara gjatë muajit qershor 2017. 

Gjatë stinës së verës klima në hapësirën e vendit tonë në 

vitet e fundit, duhet thënë se po merr gjithnjë e më shumë nuanca 

dhe karakteristika të klimës subtropikale. Kjo pasqyrohet 

gjithashtu dhe me një numër në rritje të netëve tropikale apo 

rasteve me reshje më të shpeshta në orët e mesditës. Në veçanti 

në vijim trajtohen të dhënat për numrin e netëve tropikale; 

pikërisht ato raste, kur temperaturat e ajrit nuk zbresin poshtë 

vlerës së 20°C gjatë natës. Në tabelën Nr. 1 jepen të dhënat për 

këtë tregues për disa vendmatje si dhe në figurën Nr. 6, paraqitet 

ecuria e netëve tropikale ndër vite për vendmatjen 

meteorologjike të Tiranës. 

 
Tabela Nr. 1 ï Të dhëna mbi numrin e netëve tropikale për disa 

vendmatje meteorologjike për muajin qershor 2017. 
 

Figura Nr. 6. ï Ecuria e netëve tropikale ndër vite (2002-2017)  për muajin qershor, bazuar në 

të dhënat e vendmatjes meteorologjike të Tiranës, si dhe vlerat e normës referuar periudhës 

1961-1990. 

Reshjet gjatë muajit qershor shënuan rënie kundrejt normës dhe në tërësinë e tyre 

ndikuan negativisht në bilancin ujor. Gjithashtu duhet thënë se ato arritën deri në rreth 28% të 

vlerave të normës, referuar periudhës shumëvjeçare 1961-1990. Të dhënat në fjalë për afro 1/3 

e vendmatjeve të analizuara dhe përpunuara, pas kontrollit dhe verifikimit tekniko shkencor janë 

paraqitur në grafikun e dhënë në figurën Nr. 7. 
 

 
Figura Nr. 7. ï Të dhënat për vlerat e reshjeve të vrojtuara gjatë muajin qershor 2017 dhe 

vlerat respektive të normës. 
 

Natyrisht, sasia e ulët e reshjeve u shoqërua dhe me vlera nën normë të treguesit të numrit 

të ditëve me reshje mbi Ó1.0mm.  

Të dhënat e këtij treguesi tregojnë vlera rreth 70% më pak se norma. Ato paraqiten për 

një sërë vendmatjesh meteorologjike në figurën Nr. 8.  

Muaji  Qershor 

Vendmatja Netë 

Tropikale 

Belsh 7 

Benë (Shmil) 4 

Çukë 1 

Dajç Zadrimë 4 

Fshat Klos 7 

Gojan 2 

Krujë 7 

Orikum 6 

Petrelë 5 

Petresh 4 

Tiranë 11 


